
ᑐᓴᒐᒃᓴᖅ                                                          

ᐅᓪᓗᖅ: ᒫᑦᓯ 4, 2021 

ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔩᑦ ᓄᓇᕘᒥ ᐸᕐᓇᐅᑎᓕᐅᕐᓂᕐᒥᒃ ᐅᐸᓗᖓᐃᔭᐅᑎᒃᓴᒥᖕᓂᒃ ᐱᒋᐊᖅᑎᑦᑎᕗᑦ, 

ᑲᔪᓯᑎᑕᐅᓂᖓᓄᑦ ᐱᖁᔭᒃᓴᖅ 25. 

ᐃᖃᓗᐃᑦ — ᒫᑦᓯ 4, 2021 — ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔩᑦ ᓄᓇᕘᒥ ᑭᐅᔾᔪᑎᓪᓚᕆᖕᒥᖕᓂᒃ ᓴᖅᑭᑦᑎᕗᑦ 

ᐱᖁᔭᒃᓴᖅ 25−ᒧᑦ ᑐᓂᓯᓪᓗᑎᒃ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑮᓇᐅᔭᖃᖅᑎᑕᐅᕙᖕᓂᖏᑦ 

ᐊᖏᒡᓕᒋᐊᖅᑕᐅᖁᓪᓗᒍ ᐱᓕᕆᔨᓪᓗᐊᑕᐅᒐᔭᖅᑐᓂᒃ ᐃᖅᑲᓇᐃᔭᖅᑎᒃᓴᖃᖁᓪᓗᒋᑦ ᐊᑐᓕᖁᔭᐅᓯᒪᔪᑦ 

ᐱᒋᐊᖅᑎᑕᐅᓂᐊᕐᒪᑕ ᓄᑖᕈᕐᓗᓂ ᐃᓕᓐᓂᐊᖅᑐᓕᕆᔨᑦ ᑭᒡᒐᖅᑐᐃᔨᖏᑦ. 

 

ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔩᑦ ᓄᓇᕘᒥ ᐃᓕᓴᕆᖕᒪᒍᑦ ᓄᓇᓕᖕᓂᖔᖅᑐᑦ ᐃᓚᐅᔪᖁᑎᖏᑦ ᐊᑲᐅᓂᖅᓴᒃᑯᑦ 

ᐃᒃᐱᒋᔭᐅᔭᕆᐊᖃᕐᓂᖏᑦ ᐊᐅᓚᑕᐅᑦᑎᐊᒃᑲᓐᓂᕐᓗᓂᓗ ᖁᕝᕙᕆᐊᖁᓪᓗᒍ ᐃᓕᓐᓂᐊᕐᓂᕐᒧᑦ ᐃᓅᓯᓕᕆᓂᒃᑯᓪᓗ 

ᑮᓇᐅᔭᓕᐅᕈᑎᒃᓴᑦ ᐱᔾᔪᑎᒋᓪᓗᒋᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ. ᑕᒪᔅᓱᒧᖓ ᑭᐅᔾᔪᑎᒃᓴᑑᔮᕐᒪᑦ 

ᑮᓇᐅᔭᖃᖅᑎᑕᐅᒃᑲᓐᓂᕈᑎᒃᓴᖏᓐᓄᑦ ᐃᓕᓐᓂᐊᖅᑐᓕᕆᔨᕐᔪᐊᓄᑦ ᑲᑎᒪᔨᐅᒐᔭᖅᑐᑦ ᐱᓕᕆᐅᑎᒃᓴᖏᓐᓄᑦ ᑭᙴᒪᔭᓂᒃ 

ᐱᖁᓪᓗᒋᑦ ᐊᒻᒪᓗ ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔩᑦ ᓄᓇᕘᒥ ᐃᖏᕐᕋᓯᒋᐊᖁᓪᓗᒋᑦ. ᑕᒪᑐᒪ ᖄᒃᑲᓐᓂᐊᒍᑦ 

ᐱᓕᕆᔨᒃᓴᓂᒃ ᐃᖅᑲᓇᐃᔭᖅᑎᑖᒃᑲᓐᓂᖁᓪᓗᒋᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ 

ᐃᑲᔪᖅᓯᖅᑕᐅᒃᑲᓐᓂᕐᓂᐊᕐᒪᑕ, ᐅᐸᓗᖓᐃᔭᐅᑎᒃᓴᒥᒃ ᐸᕐᓇᐃᕙᓪᓕᐊᓕᖅᐳᒍᑦ ᓯᕗᒧᐊᒍᑎᒋᔭᒃᓴᑦᑎᓐᓄᑦ.  

 

ᐊᕐᕌᒍᓄᑦ ᐊᒡᒋᖅᑐᓄᑦ ᐸᕐᓇᐅᑎᒃᓴᓕᐅᖁᓪᓗᑕ, ᐱᖓᓱᓂᒃ ᑐᙵᕕᒋᓪᓗᐊᑕᕐᓂᐊᖅᑕᑦᑎᓐᓂᒃ ᐋᖅᑭᒃᓱᐃᓇᓱᓕᖅᐳᒍᑦ, 

ᑕᓯᐅᖅᑕᐅᔾᔪᑎᒋᓂᐊᕋᑦᑎᒍᑦ ᓯᕗᓂᒃᓴᑦᑎᓐᓂ ᐱᓕᕆᔾᔪᑎᒋᒐᔭᖅᑕᑦᑎᓐᓄᑦ: 1) ᐃᓕᓯᒪᓂᖅ ᐳᖅᑐᓂᖅᓴᒥᒃ, 2) 

ᐃᓱᒪᒐᔾᔪᒃᓯᒪᑦᑎᐊᖅᑐᓂᒃ ᑲᔪᓯᑎᑦᑎᓂᖅ ᐊᒻᒪᓗ 3) ᐃᓕᖅᑯᓯᓕᕆᓂᕐᒧᑦ ᓯᕗᒧᒃᑎᑦᑎᓂᖅ.  ᐅᑯᐊ ᐊᔾᔨᙳᐊᑦ ᑕᑯᓗᒋᑦ 

ᑕᑯᑎᑦᑎᔪᑦ ᑕᒪᑐᒥᖓ: 

“ᓂᕆᐅᒃᐳᒍᑦ ᐋᖅᑭᒃᓯᔪᓐᓇᕐᓂᐊᕋᑦᑕ ᓴᙱᔪᒥᒃ ᐊᑐᒐᒃᓴᑦᓯᐊᕙᐅᓂᐊᖅᑐᒥᒃ, ᐊᕐᕌᒍᓄᑦ ᐊᒡᒋᖅᑐᓄᑦ 

ᐊᑐᖅᑕᐅᔪᓐᓇᕐᓂᐊᖅᑐᓂᒃ ᓯᕗᓂᒃᓴᖃᑦᖁᓪᓗᒋᑦ.”  ᐅᖃᖅᐳᖅ ᐃᒃᓯᕙᐅᑕᖓᑦ ᔨᑎᑕ ᒥᖅᑯᓵᖅ. 

ᓂᕆᐅᖕᓂᖃᖅᐳᒍᑦ ᐃᓂᓪᓚᖓᑦᑎᐊᖅᑐᒥᒃ ᓈᒻᒪᒃᑐᒥᒃ ᑲᔪᓯᑎᒐᒃᓴᑦᑎᐊᕙᖕᒥᓗ ᐸᕐᓇᐅᑎᖃᓕᕈᒪᓪᓗᑕ, ᐊᕐᕌᒍᓄᑦ 

ᐊᒡᒋᖅᑐᓄᑦ ᐊᑐᕈᓐᓇᕐᓂᐊᖅᑕᑦᑎᓐᓄᑦ ᑕᐃᒫᒃ ᐱᓇᓱᐊᕐᓂᖃᖅᑎᓪᓗᑕ ᑲᔪᓯᔪᒥᒃ, ᐅᑎᑦᑕᕐᕕᒋᔭᒃᓴᐅᓂᐊᖅᑐᒥᒃ 

ᐊᑲᐅᓂᖅᓴᒧᑦ ᐃᖏᕐᕋᓂᖃᖁᓪᓗᒋᑦ ᓄᓇᓖᑦ ᐃᓚᐅᖃᑕᐅᔪᖁᑎᒋᔭᕗᑦ, ᐊᑑᑎᖃᑦᑎᐊᕐᓗᓂ ᒥᒃᓯᓕᖕᒥᒡᓗ 

ᐱᓕᕆᓂᖃᕐᓗᑎᒃ. ᐱᓕᕆᖃᑎᒋᑦᑎᐊᕈᒪᕙᕗᑦ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑕᒪᑐᒥᖓ ᐊᑐᖅᑎᓪᓗᑕ 

ᑲᑐᔾᔨᖃᑎᒋᓗᒋᓪᓗ ᓂᐱᖃᕈᓐᓇᑦᑎᐊᖅᑐᒦᓪᓗᓂ ᐃᓕᑉᐸᓪᓕᐊᓂᖅ ᐸᕐᓇᖕᓂᕐᒧᓪᓗ ᐊᓯᔾᔨᖅᐸᓪᓕᐊᓂᐅᔪᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ. ᖁᕕᐊᒋᒐᔭᖅᐸᕗᑦ ᑭᐅᔭᐅᓵᓕᔪᓐᓇᕐᓂᕗᑦ ᑕᕝᕘᓈᖅᑎᓪᓗᑕ ᑲᑐᔾᔨᖃᑎᒌᑦᑎᓐᓄᑦ 

ᐱᒻᒪᕆᐅᖕᒪᑦ ᖃᓄᐃᓕᖓᓂᕆᒐᔭᖅᑕᑦᑎᓐᓄᑦ ᐋᖅᑭᒃᓱᐃᓂᐅᓂᐊᖅᑎᓪᓗᒍ ᐃᑲᔪᖅᓯᓂᓯ ᐱᓕᕆᖃᑎᖃᕐᓂᓯᓗ 

ᓇᑯᕆᓪᓗᒍ. 

 

ᑐᑭᓯᒃᑲᓐᓂᕈᒪᒍᕕᑦ ᑐᓴᕆᐊᒃᑲᓐᓂᕈᒪᒍᕕᓘᓐᓃᑦ, ᑐᕌᕐᕕᒋᒍᒃ: 

ᔭᐃᒥᓯ ᑕ. ᐋᕆᐊᒃ, ᐊᐅᓚᑦᓯᔨᒻᒪᕆᒃ, ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔩᑦ ᓄᓇᕘᒥ 

ᐅᖄᓚᐅᑎᖓ: 867.979.5396 

ᐃᕐᖐᓐᓈᖅᑕᐅᑎᒃᑯᑦ: Coalition1@northwestel.net 

ᐃᑭᐊᖅᑭᕕᒃᑯᑦ ᒪᒃᐱᒐᖓ: www.cndea.ca  


